
MINISTRIA E BUJQËSISË DHE ZHVILLIMIT RURAL

DREJTORIA E PËRGJITHSHME EKONOMIKE DHE E SHËRBIMEVE MBËSHTETËSE
Nr._______ prot.





         Tiranë, më ____ . ____ . 2024
Lënda:

Monitorimi i realizimit të buxhetit vjetor, viti 2023.
MINISTRISË SË FINANCAVE
                                                                       Tiranë
Në zbatim të Ligjit Nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, i ndryshuar, Ligjit Nr. 84/2022 “Për buxhetin e vitit 2023”, mbështetur në udhëzimin e Ministrisë së Financave, nr. 22, datë, 17.11.2016 “Për procedurat standarde të monitorimit të buxhetit për njësitë e qeverisjes qendrore”, Udhëzimit plotësues nr. 2, datë 19.1.2023 “Për zbatimin e buxhetit të vitit 2023”, po ju paraqesim raportin e monitorimit të buxhetit për periudhën vjetore, viti 2023.

Ministria e Bujqësisë dhe Zhvillimit Rural, për vitin 2023 ka të akorduar fondet buxhetore, sipas shtatë programeve të miratuara për sistemin e Bujqësisë dhe Zhvillimit Rural, konkretisht:

  Planifikim, Menaxhim dhe Administrimi
  Siguria Ushqimore dhe Mbrojtja e Konsumatorit

  Mbështetja për Peshkimin

  Infrastruktura e Kullimit dhe Ujitjes

  Zhvillimi
Rural


  Këshillimi dhe Informacioni Bujqësor

  Menaxhimi i Qëndrueshëm i Tokës Bujqësore

Buxheti vjetor fillestar është 14,247,832 mijë lekë, plani përfundimtar vjetor është 15,435,877 mijë lekë dhe i realizuar për periudhën paraqitet në shumën 12,995,780 mijë lekë.

Realizimet, për shpenzime korrente janë 94%, investimet në total 67.9%, nga këto financimi i huaj 48.5%, Investimet e brendëshme 98.6%, Kosto Lokale 79.9% dhe T.V.Sh 93%. 

I detajuar realizimi vjetor për vitin 2023, sipas programeve paraqitet në tabelën e mëposhtme;










Në milion/lekë
	Emertimi i programit
	Buxheti 2023
	Struktura            %
	Fakti për vitin 2023

	
	
	
	Fakti  2023
	Realizim     %
	Struktura %

	Planifikim Menaxhim Administrimi
	431
	2,8%
	427
	99%
	3,3%

	Siguria Ushqimore
	2,068
	13,4%
	2,046
	98,9%
	15,7%

	Infrastruktura e Kullimit dhe Ujitjes
	2,176
	14,1%
	2,152
	98,9%
	16,6%

	Zhvillimi Rural
	9,809
	63,5%
	7,454
	75,9%
	57,4%

	Këshillimi dhe Informacioni Bujqësor
	599
	3,9%
	581
	96,9%
	4,5%

	  Menaxhimi Qëndrushëm i Tokës Bujqësore
	24
	0,2%
	23
	93,9%
	0,1%

	Mbështeje për peshkimin
	329
	2,1%
	313
	95%
	2,4%

	TOTALI
	15,436
	100%
	12,996
	84.2%
	100%


Në realizimin vjetor, peshën më të madhe në nivelin e realizimit ndaj totalit e zë programi buxhetor “Zhvillimi Rural” me 57,4% dhe pas tij programi “Infrastruktura e Kullimit dhe Ujitjes” me 16,6 % dhe “Siguria Ushqimore” me 15,7%.
Struktura e shpenzimeve të Ministrisë së Bujqësisë dhe Zhvillimit Rural për çdo program, sipas planit të buxhetit të vitit 2023 dhe realizimit faktik vjetor për vitin 2023 jepet në grafikun e mëposhtëm.

Monitorimi i shpenzimeve, sipas programeve
1- Programi 04250, “Zhvillimi Rural”
Realizimi i shpenzimeve vjetore për vitin 2023, të programit “Zhvillimi Rural në mbështetje të bujqësisë, blegtorisë, agroindustrisë dhe marketingut”, që përfaqëson 57,4% të totalit të buxhetit fakt të kësaj ministrie, sipas zërave kryesorë, krahasuar me planin vjetor, rezulton si më poshtë:

	
	Shpenzimet korrente 
	 92 %
	

	
	Shpenzimet kapitale
	54,6 %
	

	
	Gjithsej   
	75,9%
	


Programi buxhetor “Zhvillimi Rural në mbështetje të Bujqësisë Blegtorisë, Agroindustrisë dhe Marketingut”, për vitin 2023, pas disa ndryshimeve të kryera gjatë kësaj periudhe, kishte në dispozicion gjithsej 9 809 milion lekë, nga të cilat:

· Shpenzime korrente
5 685 milion lekë, dhe

· Shpenzime kapitale
4 124 milion lekë 

ose rreth 63.5% të buxhetit total të Ministrisë.

Ndryshimet thelbësore kanë konsistuar në alokimin e fondeve shtesë në financimin e skemave mbështetëse për bujqësinë. Po ashtu, ndryshime ka pasur dhe përsa i përket rialokimit të fondeve brenda programit, për AZHBR-në dhe projektet e huaja. 

Nga ana e institucioneve, pjesë e programit janë marrë të gjitha masat për të realizuar aktivitetet e planifikuara në kohë dhe me cilësi, ndër të cilat rendisim:

· Miratimi i bazës nënligjore për masat mbështetëse, të Programit të Bujqësisë dhe Zhvillimit Rural për vitin 2023 (VKM dhe Udhëzimi), ndryshimet përkatëse në to, si dhe urdhërat për alokimin dhe rialokimin e fondit, me kërkesë të AZHBR-së;

· Miratimi i ligjit “Për Bletarinë”;

· Aplikimi i rreth 68,657 aplikantëve, në masat e mbështetjes kombëtare, nga të cilët 54,691 në skemën e mbështetjes me naftë për punimet e mekanizuara në bujqësi;

· Vlerësimi dhe pagesa për 65,708 përfitues, nga të cilët 53,171 në skemën e mbështetjes me naftë për punimet e mekanizuara në bujqësi;

· Përfituar rreth 6,390 gra nga skemat kombëtare (4,443 naftë dhe 1,947 në skemat e tjera);

· Disbursuar rreth 69 përfitues nga Programi IPARD II,  nga të cilat 17 gra; 

· Vlerësuar dhe regjistruar tre produkte cilësore, nga komisioni, në zbatim të Ligjit për “Skemat e Cilësisë së produkteve bujqësore dhe ushqimore”; 

· Degustimi i rreth 125 mostrave të cigareve;

· Kryer procedurat e prokurimit dhe disbursuar fondet e planifikuara për investimet;

· Identifikuar, verifikuar dhe regjistruar rreth 7,310 njësi vreshti dhe ullishte; 

· Zbatuar plani i aktiviteteve nga Projektet e Huaja, etj.

Gjatë vitit 2023, u pregatitën materialet për të gjitha çështjet e Kap.11, të cilat u prezantuan në takimin dypalësh në Bruksel. Takim i cili u mbyll me një impakt mjaft pozitiv për arritjet e deritanishme.

Programi rezulton me 76 % realizim të fondeve të planifikuara. 

Ecuria e disa produkteve kryesore:

Masat mbështetëse. Gjatë vitit 2023, pati një rritje të ndjeshme të fondeve për masat e mbështetjes, që arriti në rreth 5.1 miliardë lekë në total, nga 3.3 miliardë të planifikuar në fillim të vitit, nga të cilat 2.7 miliard lekë për skemat kombëtare. 

Gjatë vitit 2023, aplikuan gjithsej në masat kombëtare rreth 13,956 aplikantë, nga të cilët pas procesit të shqyrtimit dhe vlerësimit, u disbursuan 13,214 përfitues, ose rreth 95 % e tyre. Gjatë vitit 2023, për herë të parë, të gjitha aplikimet e rregullta kanë përfituar dhe janë disbursuar 100%.  Disbursimi më i madh i fondeve ishte tek masa Nr. 2, “Mbështetje për tufën bazë të matrikulluar, krerë/dele/dhi” me rreth 46% të fondit të disbursuar, ndjekur nga masa Nr. 1 “Mbështetje për tufën bazë të matrikulluar, krerë/lopë”, me rreth 26%, tek masa Nr. 3 “Mbështetja për mbarështimin e bletarisë”, me rreth 15%, si dhe tek masa Nr. 4 “Mbështetje për fara/fidanë dhe inpute të tjera”, me rreth  12.6% të fondit të disbursuar. Po ashtu në këto masa ka qenë dhe numri më i lartë i aplikimeve dhe përfituesve. 

Qarqet me numrin më të lartë të përfituesve dhe disbursimit të fondeve kanë qenë: Vlora me rreth 20.2% të fondit total të disbursuar, Fieri me 15.3% të fondit,  Korça me 13%, Gjirokastra me 12.6%, Berati me 9.6% të fondit të disbursuar, e kështu me radhë. Qarku me përfitimin më të ulët të fondit është Lezha me rreth 2.4% të fondit. Po kështu, numri më i lartë i aplikimeve në masën e mbështetjes për blegtorinë ka qenë në qarkun e Vlorës, ndjekur nga qarku Korçës, Fierit dhe Gjirokastrës. 

Vlen të theksohet se numri i përfituesve gra nga skema mbështetesë ka qenë rreth 15.7% e numrit total të përfituesve, përqindje e cila ka ardhur gjithnjë e në rritje, kjo si rezultat i ndërgjegjësimit të grave, përmes strukturave të ekstensionit bujqësor, transferimit të njohurive, takimeve informuese, etj.

Një fond prej 123.8 milion lekë u transferua për mbështetje për ndërtimin e 5 tregjeve bujqësore, në bashkitë përkatëse, sipas një procedure konkurruese. 

24 subjekte përfituan për rinovim të infrastrukturës së anijeve të peshkimit. 

Po ashtu 103 subjekte përfituan përmes skemës së mbështetjes për fermat organike, si dhe 2 subjekte për certifikimin Global Gap.

Skema e mbështetjes me naftë për punimet e mekanizuara në bujqësi. Edhe për vitin 2023, kërkesa ka qenë shumë e lartë. Kemi pasur rreth 54,691 aplikime ne total, nga të cilat janë vlerësuar, shqyrtuar dhe disbursuar rreth 54,217 aplikues, të cilët tërhoqën një sasi prej 12.8 milion litra naftë. Fondi për këtë masë të mbështetjes u shtua gjatë vitit me rreth 1.1 miliard lekë, duke arritur në 2,4 miliard lekë me një realizim prej 91%. Të gjithë aplikantët e shpallur fitues përfituan në masën 100%. Fondi rezultoi i lirë, sipas AZHBR-së, për shkak të uljes së çmimit të naftës në bursë. 

Produkte shqiptare të promovuara. Gjatë vitit 2023, është mbështetur pjesëmarrja e Shqipërisë, bizneseve dhe produkteve bujqësore, në tre panaire ndërkombëtare, Fruit Logistica në Gjermani (kryer dhe pagesa për pjesëmarrje për vitin 2024), Slow-Food, në Gjermani, “Fruit Attraction 2023”, në Spanjë, si dhe në “Konkursin e Verës Arbëreshe” në Itali. Po ashtu u mbështet pjesëmarrja edhe në panairin “Food & Drink EXPO 2023”, në Tiranë, si dhe “Ditët e Bujqësisë 2023”, në Lushnjë.  Pjesëmarrja në këto aktivitete të një rëndësie mjaft të madhe, si dhe prezenca për vite me radhë (në dy të parët), ka siguruar qëndrueshmëri dhe besim tek klientët e mundshëm, lidhje të kontratave të mundshme, shkëmbim eksperience, etj. Kjo ka bërë që bizneset tona të kërkojnë pjesëmarrjen në këto aktivitete, duke mbuluar vetë shpenzimet e tyre. Gjatë ditëve të aktiviteteve u realizua pjesëmarrje e mbi 130 bizneseve dhe u organizuan rreth 140 takime. Pati shprehje rreth 52 interesi dhe lidhje kontratash.  

Mostra të degustuara të duhanit. Aktivitetet për realizimin e këtij produkti ndiqen nga Agjencia Kombëtare për Duhan Cigaren. Gjatë vitit 2023, AKDC ka vijuar punën me realizimin e kontrollit të duhaneve dhe produkteve të tij sipas kërkesave të Komunitetit Europian në mbështetje të qëllimit të OBSH për ruajtjen e shëndetit të konsumatorit, me rreth 181 mostra të degustuara me një realizim 100%. Po ashtu është kryer shpërndarja e teknologjive, rekomandimeve, broshurave për prodhimin dhe teknologjinë e tharjes dhe ruajtjes së  prodhimit të duhanit  deri në dorëzim prodhimi të farërave, strukturën varietore dhe rajonizimin, si dhe azhornimin e tyre me kërkimin shkencor. AKDC ka punuar në drejtim të orientimit të prodhuesve për rritjen e sipërfaqes së duhanit në vend, përmes këshillimit dhe materialeve divulgative për të pesë fazat, në të cilat kalon prodhimi i duhanit. 
Vrojtime statistikore për bujqësinë dhe agroindustrinë të kryera. Gjatë vitit 2023, në bashkëpunim me INSTAT dhe Agjencitë Rajonale të Ekstensionit Bujqësor, janë realizuar në masën 100%, sipas afatit, aktivitetet statistikore, si më poshtë: 

· Vrojtimi Vjetor Bujqësor 2022;   

· Vrojtimi i Sipërfaqeve të mbjella, Qershor 2023;  

· Vrojtimi i subjekteve të Agroindustrisë;  

· Vrojtimi Vjetor Bujqësor 2023. 
 Fara dhe fidanë të certifikuara, testuara dhe analizuara. Aktivitetetet për realizimin e këtij produkti ndiqen nga Enti Shtetëror i Farërave dhe Fidanëve. Gjatë vitit 2023, nga ESHFF, në zbatim të Ligjit Nr. 10416 datë 7.4.2011, “Për materialin mbjellës dhe  shumëzues bimor”, janë realizuar:

· Marrja e mostrave për analiza zyrtare dhe dërgimi i tyre në laborator për materialin mbjellës dhe shumëzues bimor të prodhuar në vend;

· Mbështetje dhe informim për fermerët dhe të gjithë subjektet tregtare, lidhur me materialin mbjellës të certifikuar;

· “Buletini i Certifikimit” të materialit mbjellës dhe shumëzus bimor të prodhuar në vend, si dhe shpërndarja në çdo rreth, si një dokument ligjor mjaft orientues për çdo fermer;

· Përditësimi i regjistrit themeltar të të gjithë subjekteve prodhuese të materialit mbjellës bimor, me të gjithë treguesit e nevojshëm teknik dhe administrativë;

· Kontrolle dhe dhënë asistenca e nevojshme teknike-ligjore, për plotësimin e dokumentacionit, amballazhimit dhe etiketimin e duhur të çdo materiali mbjellës dhe shumëzues bimor;       

· Pajisja me certifikata garancie dhe etiketa zyrtare i gjithë materialit mbjellës bimor prodhuar në vend, si garanci për tregtimin e këtij materiali;

· Organizuar dhe kryer provat e vlerësimit të varieteteve të reja të krijuara në vend apo të importuara, për vlerën e kultivimit, e përdorimit (VKP), si dhe për dallueshmërinë, uniformitetin e stabilitetin (DUS);

· Materialet për Komisionin e Vlerësimit të Varieteteve të reja për Regjistrim në Katalogun Kombetar (KVVRKK); 

· Përditësuar Katalogu Kombëtar Zyrtar Shqiptar;

· Rreth 570 analiza laboratorike, për treguesit cilësor të varieteteve që testohen;

· Rreth 100 testime në grurë, misër, perime, patate, etj; 

· Rreth 1.3 milion analiza në fidanë pemë frutore, perimore, farë misri dhe gruri, si dhe bimë dekorative;

· Shpërndarja e Listës Kombëtare e varieteteve të reja në të gjitha pikat e kalimit kufitar (dogana), Zyrat e Ekstensionit Bujqësor në rrethe, QTTB-të, (Qendrat e Transferimi të Teknologjive Bujqësore), AKU (Autoriteti Kombëtar i Ushqimit), furnizuesve, etj.

Njësi vreshti dhe ullishte të regjistruara. Gjatë vitit 2023, nga QTTB-Fushë Krujë janë regjistruar rreth 300 njësi vreshti dhe rreth 7,010 njësi ulli. Konkretisht realizimi i fondit ka qenë në masën 96% dhe janë kryer aktivitetet si më poshtë:

· Identifikimi, regjistrimi dhe dixhitalizimi i të dhënave për 300 njësi të reja vreshti në fushë të hapur dhe në sera, në bashkitë e qarkut Berat, me sipërfaqe më të vogël se 1000 m2;

· Ç'regjistrimi i 45 vreshtave të shkulura ose të zëvëndësuara me kultura të tjera bujqësore; 

· Studim fushor, identifikimi, dixhitalizimi i poligoneve, plotësimi i tabelës së atributeve dhe shtimi në bazën e të dhënave i 7,010 njësi ulliri me sipërfaqe 3,478 ha, në programin e “Kadastra e Ullirit”, në qarkun e Fierit;
· Specialistë të trajnuar në Sektorin e Ekstensionit Bujqësor të qarkut Berat dhe Fier, ZMMT në njësitë administrative për interpretimin e regjistrit dhe mbajtjen e kontaktit të vazhdueshëm me QTTB Fushë Krujë për raportimin e të dhënave dhe pasqyrimin e ndryshimeve që ndodhin në të dyja kadastrat;

· Përditësimi i regjistrit të kantinave të prodhimit të verës (3 kantina me desticion vetëm tregun e brendshëm); 

· Regjistrimi i fabrikave të prodhimit të vajit të ullirit, teknologjisë së përdorur dhe kapacitetit përpunues të këtyre subjekteve në bashkitë Roskovec dhe Mallakastër, (20 fabrika), me destinacion tregun vendas. 

Ruajtja e racave autoktone në buaj dhe bagëti të imta. Ky fond i planifikuar për ruajtjen e racave në zhdukje sipas legjislacionit përkatës, për vitin 2023, u detajua për pagesat sipas legjislacionit përkatës për AREB Lushnjë dhe QTTB Korçë. 

Shqyrtimi dhe vlerësimi i aplikimeve për EOM, TGJM dhe STG. Ky produkt realizohet nga Komisioni për Skemat e Cilësisë për produktet bujqësore dhe ushqimore (KSC), i ngritur me urdhër ministri, në zbatim të Ligjit, Nr. 8/2019 “Për skemat e Cilësisë së produkteve Bujqësore dhe Ushqimore”. Gjatë vitit 2023, KSC organizoi 5 takime në të cilat regjistroi dhe vlerësoi 3 produkte nën skemat e cilësisë: “Qepa e Drishtit”, Shkodër, për të cilin dha mendim pozitiv për rregjistrim nga DPPI, si EOM (Emërtim Origjine i Mbrojtur); “Gliko Arre”, Përmet me emërtimin STG (Specialitet Tradicional i Garantuar), si dhe “Kumbulla e thatë, e Shumbatit”, Dibër si STG. 

Popullim të dhënash për regjistrin e fermës. Ky fond nuk u përdor në këtë aktivitet pasi u angazhuan direkt ekspertët e Agjencive Rajonale të Ekstensionit Bujqësor. Fondi u la i lirë dhe u përdor nga aparati i MBZHR për kryerje pagesash të ndryshme. 

Përfitues nga programi IPARD II. Gjatë vitit 2023, janë paguar 69 investime të plota/të përfunduara dhe janë kryer 33 pagesa paraprake, me një total disbursimi prej 1,308 milion lekë. Në këta përfitues rreth 29 % kanë qenë gra (30 kontrata).  

Sipas masave dhe sektorëve janë disbursuar:

· Masa 1: 35 pagesa në sektorin e fruta-perimeve; 9 në vreshtari; 2 në prodhim mishi; 2 në  prodhim qumështi;

· Masa 3: 8 pagesa në përpunim fruta-perime; 1 në përpunim qumështi;

· Masa 7: 12 pagesa në sektorin e turizmit rural.

BERZH: Gjatë vitit nga ky fond garancie, sipas vlerave faktike të marra nga Sektori i Buxhetit, nuk ka pasur disbursim.

Projekti IDELE: Për këtë projekt nuk ka pasur disbursime direkte nga donatori për vitin 2023, sepse nuk janë kaluar transhet e parashikuara në kohë për shkak të vonesave nga pala franceze. Donatori ka raportuar si investime për MBZHR-në, paisjet dhe krerët e dërguara në QTTB Korçë.

Me fondet e planifikuara për financim të brendshëm janë paguar shpenzimet doganore dhe rimbursimet e faturave për pajisjet, instalimet dhe vënien në punë të tyre, si dhe pagesa e materialeve të komunikimit. Këto pagesa janë kryer në kuadër të marrëveshjes së zbatimit. 

Projekti “Qëndrueshmëria ndaj klimës dhe zhvillimit të bujqësisë”, financuar nga Banka Botërore, nuk ka pasur zhvillim gjatë vitit 2023, pasi është bërë efektiv në datë 15 shkurt 2024.

Projekte investimesh të brendshme. Në investimet e brendshme janë përfshirë investimet direkte për institucionet e varësisë, si dhe bashkëfinancimi për projektet e huaja që operojnë në fushën e bujqësisë dhe zhvillimit rural nën këtë program. 

Për të gjitha projektet e investimeve të brendshme janë kryer procedurat tenderuese, janë lidhur kontratat, ka filluar zbatimi, me disbursim të fondeve nga AZHBR për:

· Blerje pajisjesh elektronike; 

· Blerje kondicioneri; 

· Blerje pajisje dhe pajisje furnizim energjie; 

· Sistemin e aplikimit online për skemat IPARD”, si dhe 

· Përmirësimin e sistemit të menaxhimit të informacionit për skemat kombëtare. 

Të dy sistemet kanë përfunduar dhe nuk kanë më detyrime të papaguara.

Po ashtu ka përfunduar dhe është disbursuar edhe pagesa për sistemin Web GIS, në QTTB Fushë Krujë, sistem i cili mundëson regjistrimin dhe digjitalizimin e të dhënave të tokës për llogari të QTTB-së Fushë–Krujë, duke mundësuar aksesimin më të lehtë dhe të thjeshtëzuar.

Digjitalizimi i aplikimeve për programin IPARD, krijon lehtësim për aplikantët dhe ulje e barrës administrative si dhe transparencë ndaj aplikantëve dhe informim në kohë reale.

Sistemi Online për Skemën Kombëtare të Mbështetjes 2024 mundëson:
· “0 – dokumenta” në aplikim dhe procesim
· Regjistri i fermës i integruar me sistemin e aplikimeve online
· Kontrolle administrative – ndërveprim me sistemin RUDA
· Kontrollet administrative kryhen të gjitha nëpërmjet sistemit dhe ndërveprimit me institucionet e tjera shtetërore

· Kontrollet në terren nga AZHBR

· Autorizimi dhe ekzekutimi i pagesave nëpërmjet llogarisë së thesarit

· Transferimi i pagesave të përfituesit finalë (fermerët), në llogaritë bankare të bankave të nivelit të dytë.

2. Programi 04240, “Menaxhimi i Infrastrukturës së Kullimit dhe Ujitjes”

	Realizimi i shpenzimeve vjetore për vitin 2023, për këtë program, që përfaqëson 16,6% të totalit të buxhetit fakt të kësaj ministrie, sipas zërave kryesorë, krahasuar me planin vjetor rezulton si më poshtë:


	Shpenzimet korrente
	    99 %
	

	
	Shpenzimet kapitale 
	    98,7% %     92%%%
	

	
	   Gjithsej                                        
	    98,9 %
	


Në lidhje me realizimin e treguesve për vitin 2023 për Programin Buxhetor “Menaxhimi i Infrastrukturës së Kullimit dhe Ujitjes”, sqarojmë si më poshtë: 
Nga 55 objekte të parashikuar për vitin 2023, 24 objekte janë në vazhdim dhe përfundojnë në vitin 2024, ndërsa 31 objekte, i përkasin vitit 2023, ndërsa realizimi financiar i investimeve është 99%.

Arritjet kryesore për vitin 2023 në Infrastrukturën e Ujitjes dhe Kullimit, janë: 

· Rehabilitimi i infrastrukturës kryesore të ujitjes për rreth 10,000 ha, me impakt në përmirësimin e ujitjes kryesisht në bashkitë Peqin, Rrogozhinë, Kavajë, Shkodër, Malësi e Madhe, Lezhë, Korçë, Elbasan, etj;
· Përmirësimi i kullimit me ngritje mekanike (hidrovore) dhe rritja e sigurisë nga përmbytjet për rreth 11,600 ha në zonën e Divjakës dhe Vlorës;

· Rehabilitimi/ndërtimi i rreth 18 km argjinatura për mbrojtjen nga gërryerja dhe përmbytja të tokave bujqësore dhe zonave të banuara, kryesisht në disa segmente në lumenjtë kryesor Buna, Drini, Vermoshi, Vjosa, Osumi, Shkumbini, Devoll, Suha, Erzen etj;

· Janë pastruar rreth 270 km kanale kryesor kullues, duke lëvizur rreth 2 milion m3 dhera si dhe janë mbajtur në funksion të plotë të 27 hidrovorët për garantimin e kullimit për rreth 70,000 ha;

· Gjatë sezonit të ujitjes (maj-shtator 2023), janë mbajtur në funksion të plotë kanalet kryesor ujitës dhe veprat e marrjes së ujit në administrim të MBZHR, duke garantuar furnizimin me ujë të rrjetit sekondar të kanaleve ujitëse në administrim të bashkive, që mbulojnë rreth 100,000 ha, kryesisht në ultësirën perendimore;

· Përgatitja e projektit të zbatimit për mundësimin e rikthimit të ujitjes për rreth 1,200 ha të fushës së Maqellarës, në Dibër, nëpërmjet rezervuarit ujitës të Bllacës.
3. Programi 04220, “Siguria Ushqimore dhe Mbrojtja e Konsumatorit”

	Realizimi i shpenzimeve vjetore për vitin 2023 për këtë program, që përfaqëson 15,7% të totalit të buxhetit fakt të kësaj ministrie, sipas zërave kryesorë, krahasuar me planin vjetor të rishikuar, rezulton si më poshtë:


	· Shpenzimet korrente
	 99 %
	

	
	· Investimet kapitale
	 100 %    11.2% %
	

	
	         Gjithsej
	 99 %
	


Politika në fushën e sigurisë ushqimore dhe mbrojtjes së konsumatorit synon përmirësimin e kuadrit ligjor duke e përshtatur atë me legjislacionin e BE-së, hartimin dhe zbatimin e programeve kombëtare të kontrollit të sëmundjeve në kafshë e dëmtuesve në bimë, programeve të monitorimit të sëmundjeve, mbetjeve në kafshë dhe në produktet ushqimore me origjinë shtazore dhe bimore, monitorimit të ujërave e molusqeve bivale, identifikimin e kafshëve dhe regjistrimin e fermave blegtorale, forcimin e karantinës veterinare e fitosanitare, monitorimin e dëmtuesve në bimë, fuqizimin e rrjetit laboratorik, fuqizimin e inspektimeve mbi sigurinë ushqimore, vendosjen e sistemit të vetëkontrollit dhe informimin në kohë të konsumatorit.
Për vitin 2023 u realizuan aktivitetet mbi masat profilaktike veterinare dhe fitosanitare, programi i monitorimit të mbetjeve në kafshët e gjalla dhe produktet me origjinë shtazore, monitorimi i ujërave e molusqeve bivalve, monitorimi i dëmtuesve në bimë e produkte bimore, identifikimi i kafshëve dhe hedhja e të dhënave në sistemin e informacionit blegtoral dhe veterinar RUDA, luftimi i dëmtuesve në bujqësi dhe mbështetja e të gjithë aktiviteteve të Autoritetit Kombëtar të Veterinarisë dhe Mbrojtjes të Bimëve (AKVMB), Institutit të Sigurisë Ushqimore dhe Veterinarisë (ISUV) dhe Autoritetit Kombëtar të Ushqimit (AKU) me 12 Drejtoritë Rajonale të AKU.
Programi buxhetor Siguria Ushqimore dhe Mbrojtja e Konsumatorit në total, për vitin 2023 është realizuar në masën 99%. 
Produktet e përfituara për vitin 2023 parashikuar në PBA-në e vitit 2023, janë realizuar si më poshtë:
· 90502AA “Kafshë të vaksinuara dhe të gjurmuara”: Ky zë është realizuar në masën 99%. Vaksinimi është një proces në zbatim të strategjisë së miratuar dhe kryhet me vaksinë të blerë që mbulohet nga buxheti i Ministrisë të Bujqësisë dhe Zhvillimit Rural (MBZHR). Janë vaksinuar gjithsej 257.023 krerë kafshë nga të cilat 158.857 krerë janë vaksinuar kundër sëmundjes të Brucelozës dhe 98.166 krerë janë vaksinuar kundër sëmundjes të Plasjes. Për vitin 2023, janë gjurmuar në total 95.717 krerë gjedhë për Tuberkulozin dhe Brucelozën. Në këtë zë janë përfshirë edhe shpenzimet veterinare të Drejtorive Rajonale të AKVMB (blerja e bazës materiale, certifikatat që lëshohen në thertore, baza materiale për sistemin RUDA, blerja e dezinfektantëve, dërgimi i mostrave në ISUV dhe dëmshpërblimi i 424 kafshëve të ngordhura ose të eliminuara me sëmundjen e plasjes, tuberkulozit dhe brucelozës).
· 90502AB “Kafshë të shëndetshme dhe të kontrolluara”: Ky zë është realizuar në masën 99%. Janë realizuar kontrolle në fermat e kafshëve të gjalla si dhe kontrolle në farmacitë veterinare dhe depot farmaceutike, në total janë realizuar rreth 9,409 kontrolle në terren. Janë realizuar dhe shpenzimet paga+sigurime (600+601), shpenzime korrente (602) dhe kapitale të pa trupëzuara (606) nga AKVMB.
· 90502AC “Matrikuj të blera për kafshët”: Ky zë është realizuar në masën 97%. Me fondin prej 30.5 milionë lekë, janë blerë në total 462,040 matrikuj për kafshët e llojit gjedhë dhe të imta. Fondet e tjera u përdorën për nevoja të programit Siguria Ushqimore dhe Mbrojtja e Konsumatorit.
· 90502AD “Analiza të kryera në kuadër të monitorimit të mbetjeve në kafshët e gjalla dhe molusqet bivale”: Ky zë është realizuar në masën 99%. Janë analizuar 19,217 kampione nga Instituti i Sigurisë Ushqimore dhe Veterinarisë, kampione të dërguara nga veterinerët zyrtar, inspektorët e AKU dhe operatorët e biznesit të cilët eksportojnë drejt vendeve të BE-së dhe më gjerë. Është kryer mirëmbajtja e 1,367 testeve laboratorike dhe është realizuar zgjerimi i akreditimit me 8 metoda të reja për 264 parametra analitikë duke e rritur numrin e akreditimeve me 1,631 parametra dhe teste analitike. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602), investimet e brendshme dhe transfertat për familjet dhe individët (606).
· 90502AE “Emergjenca veterinare dhe emergjenca për sigurinë ushqimore”: Ky zë mbahet në aparatin e MBZHR dhe përdoret për nevoja që dalin gjatë vitit për tre institucionet e vartësisë, AKU, AKVMB dhe ISUV. Për vitin 2023, në total janë dëmshpërblyer 424 kafshëve të ngordhura ose të eliminuara me sëmundjen e plasjes, tuberkulozit dhe brucelozës me një vlerë prej 57.7 milionë lekë të cilat janë paguar nga zëri 90502AA.
· 90502AG “Inspektimi dhe menaxhimi i riskut në fushën e sigurisë ushqimore”: Ky zë është realizuar në masën 93%. Drejtoritë Rajonale të Autoritetit Kombëtar të Ushqimit (DRAKU) kanë realizuar për vitin 2023 në të gjithë territorin e vendit 103.813 inspektime. Për vitin 2023 sektorët e shërbimeve laboratorike të AKU kane pranuar në total 6.966 mostra të cilat janë analizuar për 14.389 tregues analitik si dhe në kuadër të planit të monitorimit të qumështit lëndë e parë laboratorët e AKU kanë pranuar në total 1.678 mostra dhe janë analizuar për 3,356 tregues analitik. Janë realizuar dhe shpenzimet paga+sigurime (600+601), shpenzime korrente (602) dhe kapitale të pa trupëzuara (606).
· 90502AH “Kontrolli dhe mbrojtja nga parazitët në fushën e bujqësisë”: Ky zë është realizuar në masën 100%. Me fondin prej 32.9 milion lekë janë luftuar 560 hektar gështenjë kundër dëmtuesit grerëz Galeformuese (Dryocosmus Kuriphilus Hymenoptera: Cynipidae). 
· 90502AI “Funksionimi i Autoritetit Kombëtar Veterinar dhe Mbrojtjes të Bimëve”: Ky zë është realizuar në masën 100%. AKVMB ushtron veprimtarinë e saj në të gjithë territorin e vendit dhe ka fushë përgjegjësie shëndetin dhe mirëqenien e kafshëve dhe shëndetin e bimëve. Drejtoria e Mbrojtjes të Bimëve dhe Drejtoria e Veterinarisë në Drejtorinë e Përgjithshme të AKVMB, për vitin 2023 ka kryer 324 inspektime dhe mbikëqyrje në terren.
Për investimet e brendëshme vlen të theksohet:
· Me anë të realizimit të projektit të investimit “Blerje pajisje laboratorike”, është mundësuar investimi në: 

Laboratorë të AKU, ku:

· Në laboratorin fiziko-kimik nga 50 mostra mujore sipas planit mund të pranohen deri me 70 mostra mujore si dhe nga 140 analiza të kryera mund të bëhen 200 analiza në muaj;

· Në laboratorin mikrobiologjik nga 65 mostra mujore sipas planit mund të pranohen deri në 140 mostra në muaj si dhe nga 67 analiza të kryera mund të bëhen deri në 145 analiza;

Si dhe në laboratorë të ISUV:
· Duke duke sjellë fuqizim, përmirësuar kushtet e laboratorit të Cilësisë, Mikrobiologjisë dhe produkteve të peshkimit, sipas kerkesave te BE edhe të trupave akredituese për standartet laboratorike në akreditim, ky investim ka sjellë gjithashtu fuqizimin e Biosigurisë në laborator, kushteve të ruajtjes së kampioneve sipas kërkesave për akreditim, si edhe rezultave me të shpejta të analizave në cilësinë ushqimore.
Për Financimin e Huaj:

· Projekti “Mbështetje për zhvillimin strukturor të sigurisë ushqimore” 

Posta e Re Kufitare (PIK) dhe laboratori i analizave për AKU Durrës-AKU, është Agjencia Kombëtare e Ushqimit (AKF) që monitoron sigurinë ushqimore në Shqipëri nëpërmjet kontrolleve dhe inspektime, analiza kimike dhe produkte ushqimore si për produktet vendase ashtu edhe për importet. Ai përfshin menaxher të përgjithshëm në Tiranë, 12 drejtori rajonale, 7 prej të cilave me laboratorë të autorizuar: në Tiranë, Durrës, Fier, Vlorë, Gjirokastër, Korçë dhe Shkodër, dhe 13 pika inspektimi kufitar nga të cilat më e rëndësishmja është pika hyrëse e portit të Durrësit për më shumë se gjysmën e të gjitha produkteve ushqimore të importuara në Shqipëri.

BIP i ri i ndërtuar nga projekti ka karakteristikat e mëposhtme:

· Objekti i ri deklarohet se do të funksionojë në maj 2023.

· Investimi i përfituar nga AKU-ja e Durrësit ishte rreth 161,500 € për inspektimin e ri.

· postë në port dhe rreth 225,000 € për laboratorin e analizave të lidhur me të.

· Ndërhyrja i mundëson Agjencisë Shqiptare të Ushqimit AKU të jetë në gjendje të:

· kryejë inspektime të planifikuara në mënyrë efikase dhe të menjëhershme.

· të kryejë kontrolle fizike dhe jo vetëm dokumentare.

· Fillimi i aplikimit të planeve zyrtare të monitorimit sipas standardeve evropiane.

· Bazë menaxhimin e rrezikut nga ushqimet e importuara në të dhënat aktuale siç kërkohet nga Raporti i Komisionit të hyrjes në BE 2022.
Agjencia e Ushqimit dhe Ministria Shqiptare e Bujqësisë (MARD) e kanë vlerësuar shumë këtë realizim të projektit italian për karakterin e tij inovativ, përputhshmërinë me standardet evropiane dhe modularitetin operacional në lidhje me sektorët specifikë të mallrave të PIK. Për këto arsye, MBZHR ka identifikuar PIK-un e ri të Durrësit si një model për t'u miratuar në pikat e tjera kufitare në kuadër të programit të Bankës Botërore."

· Projekti “Kontrolli dhe çrrënjosja e sëmundjes së tërbimit III (IPA 2017)” dhe “Monitorimi për vaksinimin e sëmundjes së tërbimit III (IPA 2017)”

Projekttet janë në zbatim deri në Nëntor 2024. Objekti i kontratave (shërbim dhe furnizim) është kontributi në çrrënjosjen e tërbimit në Shqipëri dhe Ballkanin Perëndimor. Kontraktuesi duhet të sigurojë zbatimin e suksesshëm të tri fushatave të vaksinimit të zbatuara përmes një kontrate të ndarë furnizimi. Gjithashtu, pritet të rriten kapacitetet kombëtare për mbikëqyrjen aktive dhe pasive. Deri më tani janë zbatuar të tre fushatat e vaksinimit dhe janë shpërndarë 560,000 karrema për fushatë.
4. Programi 04860, “Këshillimi dhe Informacioni bujqësor”.
Realizimi i shpenzimeve vjetore për vitin 2023, për këtë program që përfaqëson rreth 4,5% të totalit të buxhetit fakt të kësaj ministrie, sipas zërave kryesorë, krahasuar me planin vjetor, rezulton si më poshtë:


Shpenzimet korente
   97 %

Shpenzimet kapitale                 99 % 


Gjithsej                                    97%
Në programin “Këshillimi dhe Informacioni Bujqësor”, përfshihet financimi i aktivitetit të Qendrave të Transferimit të Teknologjive Bujqësore dhe Agjencive Rajonale të Ekstensionit  Bujqësor, të cilat ndiqen nga sektorët përkatës.
Qendrat e Transferimit të Teknologjive Bujqësore (QTTB)
Qendrat e Transferimit të Teknologjive Bujqësore (QTTB), gjatë vitit 2023 e kanë përqëndruar aktivitetin e tyre në realizimin e detyrave të planifikuara sipas programit të punës të miratuar, për këtë vit.

Produktet e parashikuara të këtij programi janë realizuar si vijon:

Produkti 90506AA:  “Paketa dhe karta teknologjike të prodhuara nga 5 QTTB-të, që ju vihen në dispozicion fermerëve dhe agrobizneseve dhe aplikohen prej tyre”. Shpenzimet e planifikuara për këtë produkt, në përfundim të vitit 2023, janë realizuar në masën 93% krahasuar me planin vjetor të rishikuar të shpenzimeve për shkak të mosplotësimit të vendeve vakante në strukturat e QTTB-ve. Për vitin 2023, janë planifikuar dhe janë realizuar 16 teknologji/paketa teknologjike (elementë të përmirësuar). Aktivitetet që i shërbejnë Produktit 90506AA janë studime, teknika dhe teknologji në fushën e bujqësisë dhe blegtorisë, testime, mirëmbajtje dhe rigjenerime të koleksioneve gjenetike, që përdoren për përmirësimin e komponentëve prindëror të farërave dhe fidanëve si dhe prodhimin e hallkave të larta që u ofrohen fermerëve me çmime konkuruese. 

Produkti 90506AB: “Qendra të Transferimit të Teknologjive Bujqësore funksionale”: Shpenzimet për këtë produkt, në përfundim të vitit 2023 janë realizuar në masën 97% si pasojë e prokurimeve me vlerë më të ulët. Shpenzimet për këtë produkt i dedikohen përmbushjes së detyrave funksionale të QTTB-ve dhe janë shpenzime që realizohen të ndara në financimin e Projekteve dhe Financimin Institucional. 

Produkti 90506AC: Gra të informuara dhe trajnuara nga shërbimi këshillimor publik

Qendrat e Transferimit të Teknologjive Bujqësore në bashkëpunim me Agjencitë Rajonale të Ekstensionit Bujqësor, për vitin 2023 kishin planifikuar dhe kanë realizuar 11 ditë trajnimi të dedikuara për 380 gra fermere, me synim zbutjen e parabarazisë dhe integrimin gjinor. Këto trajnime u realizuan kryesisht gjatë 4 mujorit të III-të të vitit nga  QTTB Vlorë, QTTB Fushë Krujë dhe Korçë.

Produkti 90506AD: Fermerë të asistuar nga Agjensitë Rajonale të Ekstensionit Bujqësor për aplikimet në skemat kombëtare dhe IPARD

Përgjatë fushatës promovuese dhe periudhës së aplikimit për skemat përkatëse, për vitin 2023 janë asistuar 68,567 aplikantë fermerë nga 50,000 të planifikuar, në lidhje me mundësinë e përfitimit nga Skemat Kombëtare të Mbështetjes 2023 si dhe në asistimin dhe zbatimin e Skemës së naftës për bujqësinë në vitin 2023.
Produkti 90506AE: Fermerë të kontaktuar dhe ofruar shërbime ekstensioni. Aktivitetet që shërbejnë për realizimin e këtij produkti janë: 18 kërkime në nivel ferme që realizohen nga QTTB-të në bashkëpunim me strukturat e Shërbimit të Ekstensionit, në ferma të ndryshme në të gjithë territorin e vendit; trajnime nga QTTB-të, Universiteti Bujqësor dhe Projekte që veprojnë në fushën e bujqësisë në mbështetje të zhvillimit të kapaciteteve për specialistët e Ekstensionit dhe këta të fundit në përmirësimin dhe freskimin e njohurive të fermerëve të interesuar. Nga 152 ditë trajnimi për specialistët e shërbimit këshillimor të planifikuara, gjatë vitit 2023 janë realizuar 204 ditë trajnimi. Agjencitë Rajonale të Ekstensionit Bujqësor kanë qenë të angazhuar në informimin e komunitetit të fermerëve dhe agrobizneseve, duke këshilluar 88,000 fermerë. 

Produkti M050419: “Pajisje laboratori të blera nga QTTB Fushë Krujë”. Objekti i investimit është hequr me Aktin normativ nr. 6, datë 14.12.2023, pasi nuk u realizua procedura nga Agjencia e Blerjeve të Përqëndruara.

Produkti M051541: “Pajisje laboratorike të vendosura (furnizim-vendosje) në QTTB Fushë Krujë”. Ky produkt është realizuar në masën 100% sa i përket përshtatjes së ambjentit për instalimin e pajisjeve laboratorike.
Produkti 18AL613: “Mjete dhe pajisje të blera nga  QTTB Fushë Krujë”. Nga QTTB Fushë Krujë është realizuar blerja e 3 mjeteve dhe pajisjeve.

Produkti 18AL617: “Agregatë bujqësor të blera nga QTTB Vlorë”. Nga QTTB Vlorë është realizuar blerja e 3 Agregatëve bujqësor.

Produkti 18AL614: “Pajisje për stacionin e pompave të ujitjes dhe sistemin e ujitjes me pika, furnizuar dhe vendosur nga QTTB Lushnje”. Objekti i investimit është realizuar në masën 100%.
Produkti 18AL615: “Makinë lidhëse jonxhe e blerë nga QTTB Korçë”. QTTB Korçë ka realizuar blerjen e makinës lidhëse jonxhe.
Produkti 18AL616: “Makinë mbjellëse misri dhe agregatë të blera nga  QTTB Shkodër”. Ky produkt është realizuar në masën 100%.
Produkti M050778: “Pajisje kompjuterike të blera nga AREB Tiranë”. Ky produkt është realizuar në masën 100%.
Produkti 18AL405: “Pajisje kompjuterike të blera nga AREB Shkodër”. Ky produkt është realizuar në masën 100%.
Produkti 18AL406: “Pajisje kompjuterike të blera nga AREB Lushnje”. Ky produkt është realizuar në masën 100%.
Produkti 18AL404: “Pajisje kompjuterike të blera nga AREB Korçë”.  Ky produkt është realizuar në masën 100%.

Produkti M050392: “Pajisje zyrash të blera nga AREB Lushnje”. AREB Lushnje ka realizuar blerjen e 12 pajisjeve për zyrat.

Produkti M050392: “Pajisje zyrash të blera nga AREB Korçë”. AREB Korçë ka realizuar blerjen e 10 pajisjeve për zyrat.

Produkti 19AF601: “Projektet e zbatimit për modernizimin e kërkimit dhe vlerësimit teknologjik në sektorin e bujqësisë si dhe në sektorin e blegtorisë për Qendrën e Transferimit të Teknologjive Bujqësore, Fushë-Krujë”. Në këtë produkt është realizuar likujdimi i kontratës, duke shlyer detyrimin e prapambetur të vitit 2022 me Aktet  Normative nr. 5, datë 18.10.2023 dhe nr. 6, datë 14.12.2023.

Produkti M050403: “Pajisje zyrash të blera nga AREB Tiranë”. AREB Tiranë ka realizuar blerjen e 19 pajisjeve për zyrat.

Produkti M050403: “Pajisje zyrash të blera nga AREB Shkodër”. AREB Shkodër ka realizuar blerjen e 1 kondicioneri.

Produkti M050968: “Pajisje zyrash (kondicionerë) të blera nga QTTB Korçë”. QTTB Korçë ka realizuar blerjen e 2 kondicionerëve.

Produkti G037017: “Projekti Olive culture”. Në kuadrin e Projektit Olive Culture janë realizuar 3,300 mijë lekë shpenzime jashtë limitit për blerjen e 4 pajisjeve kompjuterike. 

Në kuadrin e Projektit me Agjencinë Kombëtare të Mjedisit, për monitorimin e tokave të degraduara (rimoçalizuara) janë realizuar 1,016 mijë lekë shpenzime jashtë limitit për 32 ekspedita/vizita fushore nga QTTB Fushë Krujë. 

Shpenzimet për të dy projektet nuk planifikohen në planin vjetor të shpenzimeve pasi klasifikohen si “shpenzime jashtë limitit” dhe shpenzimet për këto projekte relatohen kur ka fakt shpenzimesh (përmes situacioneve të shpenzimeve). Shpenzimet për të dy projektet janë realizuar në 4 mujorin e fundit të vitit 2023.
Shërbimi i Ekstensionit

Gjatë vitit 2023, strukturat e Ekstensionit (Shërbimit Këshillimor) në 4 Agjensitë Rajonale të Ekstensionit Bujqësor, kanë qenë të pranishme dhe kanë zhvilluar aktivitete ekstensioni si demonstrime, ditë fushe, takime të tjera në grup, seminare, panaire, tavolina të rrumbullakëta etj. Këto aktivitete, kanë si synim përmirësimin e shprehive praktike dhe njohuritë e fermerëve. Nga strukturat e Shërbimit Këshillimor u kontaktuan direkt dhe indirekt dhe morën informacion gjithsej rreth 88,000 fermerë dhe agrobiznese (nga të cilët 6,796 janë gra fermere) nga 75,000 fermerë dhe agrobiznese të synuara.

Gjatë vitit 2023, u realizuan 204 ditë trajnime të hapura me specialistë të bujqësisë ose 3,316 ditë/ekstensionistë të trajnuar nga 152 ditë trajnimi të planifikuara, si dhe 1,797 ditë trajnime me fermerë, me pjesëmarrjen e 13,296 fermerëve të interesuar, kryesisht për çështje teknike, ekonomike, të kooperimit, marketingut, për ndryshimet klimatike etj.

Janë realizuar 1,199 demostrime me pjesëmarrjen e rreth 9,321 fermerëve, 174 ditë fushe me pjesëmarrjen e 1,372 fermerëve, janë shpërndarë për të interesuarit 34,958 copë fletëpalosje për probleme të ndryshme të teknologjisë në bimë e kafshë, kooperimit bujqësor, menaxhimit të integruar të fermës, marketingut, etj.

Janë realizuar 86 kronika dhe emisione televizive në TV lokale.

Informacion mbi performancën për produktin 90506AC: “Gra të informuara dhe trajnuara nga shërbimi këshillimor publik”

Në përputhje me parimin e barazisë gjinore të përcaktuar në ligjin nr. 9936, datë 26.6.2008 “Për Menaxhimin e Sistemit Buxhetor në Republikën e Shqipërisë”, të ndryshuar, programet buxhetore kanë detyrimin të përcaktojnë të paktën një objektiv me bazë gjinore, të shoqëruar me tregues performance në nivel objektivi dhe produkti. 

Në këtë kuadër, në Qëllimet e Politikës së Programit Buxhetor 04860 “Këshillimi dhe Informacioni Bujqësor” është përcaktuar dhe kostuar një produkt me bazë gjinore në vlerën 1,75 milion lekë, i cili synon ofrimin e trajnimeve specifikisht për gratë fermere, me qëllim rritjen e aksesit në informacion dhe zbutjen e pabarazisë gjinore. 

Fondi për trajnimet me bazë gjinore, i planifikuar në PBA dhe buxhetin vjetor është monitoruar dhe rapotuar në nivel produkti dhe treguesi performance në Ministrinë e Financave dhe Ekonomisë përmes raportimeve 4 mujore që realizon Programi Buxhetor 04860 “Këshillimi dhe Informacioni Bujqësor”.

Për sa më sipër, në Programin buxhetor 04860 “Këshillimi dhe Informacioni bujqësor”, për vitin 2023, ishin planifikuar realizimi i trajnimeve “Gender” nga QTTB Vlorë, Fushë Krujë dhe Korçë.  

Këto trajnime nga QTTB Vlorë u zhvilluan në katër zona: (Boboshticë), Korçë, (Shirokë), Shkodër, (Përmet), Gjirokastër dhe (Bushtricë), Kukës me pjesëmarrje të grave fermere të këtyre zonave. Temat e trajtuara nga specialistët e QTTB-së kishin të bënin me:

1. “Shfrytëzimi produkteve bujqësore të prodhuara në fermat e zonës në ndihmë të agroturizmit”.

2. “Krasitja në kulturat bërthamore; Teknikat specifike për çdo specie bërthamore (qershi, kumbull dhe kajsi)”.

3. “Krijimi i pemëtoreve të reja në kushtet e reja të zhvillimit të bujqësisë”.

4.  “Roli i grave në mirëmenaxhimin e fermave”. 

QTTB Korçë realizoi trajnimet në (Shirokë), Shkodër, (Pogradec), Korçë dhe Vlorë me gra fermere dhe blegtore të këtyre zonave.

Tema e trajtuara ishin :

1. “Ndikimi i lindjeve te qengjat jashtë sezonit në shtimin e të ardhurave në fermë”.
2. “Agroteknika e prodhimit organik te patates dhe pjesemarrja e grave ne aktivitete prodhuese”

3. “Roli i gruas ne orientimin e fermave blegtorale drejt racave me vlera te larta gjenetike dhe racore ”.

4. “Roli i gruas në industrinë përpunuese të frutave”.

5. “Menaxhimi i integruar në ferma blegtorale ”.

6. “Marketingu i prodhimit të frutave, standartet e prodhimit dhe ambalazhimit”.

7. “Shenjat e sëmundjes që shfaqen tek patatja gjatë konservimit ”

8. “Shenjat e mungesës së elementeve ushqyes në mollë”.

9. “Studimi efektiv i plehërave komplekse në krahasim me plehrat e veçanta në produktivitetin dhe cilësitë teknologjike të elbit distik”.

Qendra e Transferimit të Teknologjive Bujqësore, Fushë Krujë realizoi trajnimet me gra fermere në Tropojë, Dibër dhe (Delvinë) Gjirokastër. Gratë fermere të këtyre zonave morën informacion në lidhje me:  

1. “Menaxhimi i Tokave Gurishtore”.

2. “Menaxhimi i Tokave Acide”.

3. “Prodhimi organik në Shqipëri”.

4. “Higjena në fermat blegtorale”.

5. “Përdorimi i kullotave për ushqimin e blegtorisë dhe menaxhimi i tyre”.

6. “Uji, faktor i rëndësishëm në prodhimtarinë dhë mbarështimin e kafshëve të fermës”.

7. “Rritja dhe mbarështimi i pulave në sistemin ekstensiv dhe gjysëm intensive”.

8. “Rëndësia e mbrojtjes së thundrave te gjedhi”.

9. “Bashkëshoqërimet e kulturave foragjere me graminoret”.

10. “Instalimi i livadhit të jonxhës”.

11. “Tërfili Aleksandrin”.

Gjatë vitit 2023, u trajnuan dhe morën akses në informacion 380 gra fermere ose 9% me shumë se në vitin 2022. 

Përveç tematikave të mësipërme gratë fermere morën informacion edhe për çështjet e pronësisë mbi tokën bujqësore dhe për aplikimet në Skemat Kombëtare të Mbështetjes.

5. Programi 01110, “Planifikim, Menaxhim, Administrimi”

	Realizimi i shpenzimeve vjetore për vitin 2023 për këtë program, që përfaqëson 3.3% të realizimit të ministrisë, sipas zërave kryesorë, krahasuar me planin vjetor, rezulton si më poshtë:

	Shpenzimet korrente
	
	  99 %

	
	Shpenzimet kapitale
	           0
	 96,7 %  

	
	
	
	

	
	Gjithsej                                               58   
	             
	 99 % 



Në programin “Planifikim, Menaxhim, Administrimi”, përfshihet financimi për pagat e punonjësve të aparatit të MBZHR-së, për trajnimet e nëpunësve, për përmirësimin e strukturës funksionale të Ministrisë së Bujqësisë dhe Zhvillimit Rural, kapaciteteve menaxhuese dhe implementuese në institucion, në funksion të hartimit dhe monitorimit të politikave.

Produktet e parashikuara të këtij programi janë realizuar si vijon:

Produkti: 90501AA Akte ligjore dhe nënligjore të miratuara (Puna e stafit të ministrisë për hartimin e akteve ligjore dhe nënligjore) 

Ky produkt i parashikuar në vlerën 248,272 mijë lekë, i rishikuar, për periudhën 12-mujore 2023 është realizuar në vlerën 246,998 mijë lekë, ose në masën 99.49%, ndërsa numri i punonjësve në masën 76%, për shkak të mosplotësimit të vendeve vakant sipas planit.

Produkti: 90501AB Institucion në mirëfunksion (Kapacitete menaxhuese dhe implementuese në institucion dhe mirëfunksionale për hartimin dhe monitorimin e politikave).

Ky produkt i parashikuar në vlerën 118,180 mijë lekë, i rishikuar, për periudhën 12-mujore 2023 është realizuar në vlerën 115,492 mijë lekë, ose në masën 97.72%.

Produkti: 90501AC Personel i trajnuar (Aftësi në rritje të stafit përmes trajnimeve të ndryshme të nevojshme).

Ky produkt i parashikuar në vlerën 23,600 mijë lekë, i rishikuar, për periudhën 12-mujore 2023 është realizuar në vlerën 23,600 mijë lekë, ose në masën 100%. 

Gjatë kësaj periudhe është rritur numri i trajnimeve për shkak të hapjes së negociatave me BE-në sipas katitujve që MBZHR është përgjegjëse.

Gjithashtu, personeli i MBZHR-së ka ndjekur edhe trajnime pranë ASPA-s, të cilat nuk janë me pagesë.

Produkti:  90501AD Pagesë për kuotat ndërkombëtare të realizuara 

(Për ngritjen e kapaciteteve të burimeve njerëzore të institucionit nevojitet pjesëmarrja në takime vjetore ndërkombëtare, trajnime, workshope, të cilat kërkojnë shpenzime për kuota anëtarësimi në organizma ndërkombëtare).

Republika e Shqipërisë aderon në disa organizata ndërkombëtare me të cilat ka lidhur edhe marrëveshje. Në kuadër të këtyre marrëveshjeve MBZHR ka detyrime për përmbushjen e 15 kuotave financiare për pjesëmarrjet ku ajo aderon. 

Ky produkt i planifikuar në vlerën 31,400 mijë lekë është realizuar në vlerën 31,378 mijë lekë ose në masën 99.93 %. 

Si numër kuotash ky produkt është realizuar në masën 87%, pasi jemi në pritje të 2 faturave nga organizatat ndërkombëtare përkatëse.

Produkti: Kodi 90501AE Institucione të audituara (Auditimi i institucioneve të varësisë së MBZHR-së).

Referuar planit të auditimeve, për vitin 2023 janë planifikuar për auditim 16 institucione. Për periudhën 12-mujore 2023 ky produkt është realizuar në masën 100%. 

Produkti: Kodi 18AI901 Blerje pajisje elektronike për aparatin e MBZHR-së

Ky produkt i parashikuar në vlerën 4,790,000 lekë, i rishikuar, për periudhën 12-mujore 2023 është realizuar në vlerën 4,738,080 lekë. Është zhvilluar procedura e prokurimit për blerjen e pajisjeve elektronike nga AKSHI. Nga MBZHR janë lidhur minikontratat e Marrëveshjes Kuadër dhe janë marrë në dorëzim pajisjet elektronike. Është kryer likujdimi i operatorit ekonomik.

Produkti: Kodi M050466 Blerje pajisje zyrash për aparatin e MBZHR-së

Ky produkt i parashikuar në vlerën 960,000 lekë, i rishikuar, për periudhën 12-mujore 2023 është realizuar në vlerën 828,000 lekë. Është zhvilluar procedura e prokurimit për blerjen e pajisjeve të zyrave dhe janë marrë në dorëzim pajisjet e zyrave. Është kryer likujdimi i operatorit ekonomik.

Produkti: Kodi M051466 Rikonstruksion ambientesh (Përshtatje ambiente për arkivën e institucionit)

Ky produkt i parashikuar në vlerën 950,000 lekë, i rishikuar, për periudhën 12-mujore 2023 është realizuar në vlerën 916,176 lekë. Kanë përfunduar punimet për përshtatjen e ambienteve për arkivën e institucionit gjatë muajit shtator 2023. Në përfundim të kolaudimit është kryer likujdimi total i operatorit ekonomik zbatues dhe i operatorit ekonomik mbikëqyrës.
6. Programi 04230, “Menaxhimi i Peshkimit”
Realizimi i shpenzimeve vjetore për vitin 2023 për këtë program, që përfaqëson 2,4% të realizimit të kësaj ministrie, sipas zërave kryesorë, krahasuar me planin vjetor rezulton si më poshtë:

Shpenzimet korrente
  99,5 %


Shpenzimet kapitale
  90,8 %


Gjithsej
  95 %
Politikat në fushën e peshkimit janë në përputhje me Politikën e Përbashkët të Peshkimit të BE dhe të Strategjisë Kombëtare të Peshkimit me fokus zhvillimin e qëndrueshëm të sektorit të peshkimit dhe akuakulturës, shfrytëzimin e përgjegjshëm të burimeve peshkore  dhe kapaciteteve të flotës së peshkimit, përcaktimin e rregullave për menaxhimin dhe bashkëmenaxhimin e sektorit të peshkimit dhe të porteve dhe qendrave të peshkimit, zbatimin e një politike strukturore dhe ngritjen e një sistemi kontrolli dhe inspektimi për peshkimin në det, në tokë dhe në të gjithë zinxhirin e tregut.

Programi buxhetor “Mbështetje për Peshkimin”, për vitin 2023 kishte në dispozicion gjithsej 329.483 mijë lekë, nga të cilat:

· Shpenzime korrente
155.060 mijë lekë, dhe

· Shpenzime kapitale
174,423 mijë lekë 

Realizimi për 4 mujorin e III të vitit 2023 është 312.673 mijë lekë ose 95% e buxhetit total vjetor për këtë program. 

Gjatë periudhës raportuese janë kryer një sërë aktivitetesh në drejtim të plotësimit të objektivave të programit, ndër të cilat rendisim:

· Menaxhimi i porteve Shëngjin, Vlorë, Sarandë e Durrës dhe të tre ekonomive Zvezdë, Lin e Butrint.

· Janë kryer 2200 kontrolle e inspektime në zbatim të Ligjit të Peshkimit Nr.64/2012 dhe të Rregulloreve përkatëse për një shfrytëzim sa më të mirë të burimeve peshkore.

· Për krijimin e një tregu funksional të shitjes me shumicë të peshkut dhe ngritjen e sistemit të informacionit për tregtimin e peshkut ka përfunduar ndërtimi i tregut të tregtimit të peshkut në Shëngjin, ndërsa është në proces zbatimi ndërtimi i tregut të Vlorës.

Produktet e përfituara për periudhën e 4 mujorit të III të vitit 2023, parashikuar për PBA-në e vitit 2023, janë realizuar si më poshtë:
Produkti 90503AA: Infrastruktura portuale e mirëmanaxhuar. 

	 Plani për vitin 2023: 125.060 mijë lekë
	Fakti për 4 mujorin e III, viti 2023: 124.499 mijë lekë                       


Buxheti për këtë produkt Menaxhimi i porteve është një proces në vazhdimësi për të katër portet e peshkimit në: Durrës, Shëngjin, Vlorë dhe Sarandë dhe të tre ekonomive Zvezdë, Lin e Butrint. 

Produkti 90503AB: Kontrollet e inspektoratit të peshkimit në subjektet e peshkimit: 

	 Plani për vitin 2023: 12.528 mijë lekë
	Fakti për 4 mujorin e III, viti 2023: 12.462 mijë lekë                           


Gjatë periudhës së raportimit janë kryer 2200 kontrolle dhe inspektime të vazhdueshme në lidhje me zbatimin e kushteve të vendosura në lejet për ushtrimin e aktivitetit të peshkimit si në det dhe në ujerat e brendshme dhe akuakulturë. Prioritet ka qenë inspektimi në vijën bregdetare për parandalimin e evidentimin e gjuetisë së paligjshme. Gjithashtu janë kryer kontrolle e inspektime në det, në ujerat e brendshme, në pikat e tregtimit dhe magazinimit të produkteve peshkore, etj. 
Produkti 90503AC: Sistemi i vrojtim-monitorimit e survejimit në anijet e peshkimit. 

	 Plani për vitin 2023: 6.000 mijë lekë
	Fakti për 4 mujorin e III, viti 2023: 5.907 lekë                           


Ky sistem ka për qëllim të sigurojë vëzhgimin e hapësirës detare shqiptare, për të realizuar organizimin, planëzimin, bashkërendimin dhe drejtimin e operacioneve në det, në përputhje me legjislacionin detar kombëtar dhe ndërkombëtar. 
Produkti 90503AD: Raporte të kryera për një monitorim sa më të saktë të aktiviteteve të lidhur me peshkimin, akuakulturën dhe molusqet. 

	 Plani për vitin 2023: 3.472 mijë lekë
	Fakti për 4 mujorin e III, viti 2023: 3.472 mijë lekë                           


Produkti 90503AF: Ripopullim me rasate për pasurim të resurseve peshkore 

	 Plani për vitin 2023: 8.000 mijë lekë
	Fakti për 4 mujorin e III, viti 2023: 7.956 mijë lekë                           


Ky produkt ka për qëllim ripopullimin me rasate për rritjen e rezervave peshkore. Gjatë 4 mujorit të III, viti 2023, është bërë blerja e bazës material, ushqim rasati, grumbullim veze, etj.

Produkti 19AB801: Mbështetje për zhvillimin e tregjeve dhe prodhimtarisë detare

	Plani për vitin 2023: 169.423 mijë lekë
	Fakti për 4 mujorin e III, viti 2023: 18.788 mijë lekë         


Produkti 18AJ703: Dokumenti sektorial per Peshkimi

	Plani për vitin 2023: 31.261 mijë lekë
	Fakti për 4 mujorin e III, viti 2023: 31.261 mijë lekë         


Produkti 18AJ603: Shtim kapacitete ankoruese Porti i Peshkimit Durrës (Bankine) LOTI I
	Plani për vitin 2023:  108,450 mijë lekë
	Fakti për 4 mujorin e III, viti 2023: 108,328 mijë lekë         


Projekti i parashkikuar për 2 vjet 2022-2023. Realizuar 90% e punimeve për vitin e parë 2022. Projekti ka përfunduar dhe objekti u mor në dorëzim.

Produkti 19AI006: Përcaktimin e Zonave Prioritare për zhvillimin e akuakulturës së ujërave të brendshme në Republikën e Shqipërisë 
	Plani për vitin 2023:    3.550 mijë lekë
	Fakti për 4 mujorin e III, viti 2023: 0 lekë         


Është paguar 30% e kontratës, pjesa tjetër është shtrirë për vitin 2023, në të cilin është parashikuar edhe dorëzimi i projektit.

7.   Programi 05470, “Menaxhimi i Qëndrueshëm i Tokës Bujqësore”.
Realizimi i shpenzimeve vjetore për vitin 2023, për këtë program që përfaqëson rreth 01% të totalit të buxhetit të kësaj ministrie, rezulton si më poshtë:


Shpenzimet korrente
93,9 %

Gjithsej                                              93,9 % 

Në kuadër të programit “Menaxhimi i Qëndrueshëm i Tokës Bujqësore” i cili synon të krijojë Sistemin e Informacionit për Tokën (LIS) në rreth 15,000 ha tokë bujqësore në njësitë administrative Qukës të qarkut Elbasan, Hekal të qarkut Fier, Fajzë të qarkut Kukës, Helmës të qarkut Tiranë, Blinisht dhe Zejmen të qarkut Lezhë për 12 mujorin e vitit 2023, shpenzimet faktike janë në masën 93%, dhe për produktin ka 15,071.7 ha sipërfaqe të dixhitalizuara.

Në përfundim të fazave janë kryer detyrat si: 

1) Inventarizimi dhe klasifikimi i tokave bujqësore sipas përshtatshmërisë së saj;

2) Mbledhja e informacionit për përdorimin/mbulesë tokësore për vitin që është kryer regjistrimi fillestar dhe 2023 si dhe analizimi i dinamikës së ndryshimeve në përdorimin e tokës bazuar te parcela;

3) Studimi agro-ekologjik i zonave në studim;

4) Dixhitalizimi i regjistrit të tokës bujqësore për 4 njësi administrative;

5) Krijimi i programit WEB-GIS për të dhënat e tokës.

Në shkallë vendi është krijuar sistemi i informacionit për tokën për 448,541 ha ose 65.2% të totalit të tokës bujqësore. Ndërsa janë dixhitalizuar regjistrat e tokës bujqësore për 225 njësi administrative ose 60% të numrit të përgjithshëm.

Tabela 1. Të dhënat financiare për periudhën vjetore 2023:
	
	05470
	Plan


	Shpenzuar si 12 mujor fakt

	QTTB Fushe Kruje
	Krijimi LIS/GIS nga institucioni
	19,392,000
	17,899,187

	
	Dixhitalizim RTB
	300,000
	300,000

	Aparati MBZHR
	Sistemi i informacionit mbi token LIS i plotesuar dhe integrimi i saj ne GIS (mirmbajta e WEB GIS 
	4,608,000
	4,608,000

	
	Shuma
	24,300,000
	22,807,187


Realizimi vjetor për vitin 2023 i shpenzimeve për këtë program është 93.9%.
Në fillim të vitit 2023 plani fillestar ka qenë 25,000,000 lekë. Plani i rishikuar për vitin 2023, pas rialokimeve të kryera gjatë vitit, është 24,300,000 lekë. Konkretisht gjatë vitit janë pakësuar shpenzimet e QTTB-së Fushë Krujë në vlerën 4,608,000 lekë për mirëmbajtjen e WEB-GIS, vlerë e cila është transferuar në Aparatin e MBZHR-së, në të njëjtin program 05470. Gjithashtu me Aktin-Normativ Nr. 6, datë 14.12.2023 janë pakësuar shpenzimet në vlerën 700,000 lekë.
Lidhur me monitorimin sa më sipër, nga Drejtoria jonë e Projekteve në MBZHR, është reflektuar realizimi i planit të njërit prej projekteve gabimisht në një projekt tjetër dhe nëpërmjet Aktit Normativ nga Ministria e Financës është çeluar kod projekti për të akomoduar këtë plan jo në kodin e duhur, në këto kushte mos rakordimi jonë i vetëm midis planit dhe faktit është midis kodeve GM05060 i cili ka plan dhe ka të akomoduar faktin e një kodi tjetër 19AB801. Në total të fakteve jemi në rregull por projekt për projekt kemi pasaktësi. Kjo është mangësi e ministrisë tonë.
Situata e Detyrimeve të Prapambetura

Drejtoria e Buxhetimit dhe Menaxhimit Financiar, ka monitoruar detyrimet e prapambetura të institucioneve zbatuese deri në datën 31 Dhjetor 2023, për Ministrinë e Bujqësisë dhe Zhvillimit Rural, rezulton që Institucionet tona të varësisë, kanë vetdeklaruar në Degët e thesarit, detyrime të prapambetura si më poshtë:

· Aparati i Ministrisë së Bujqësisë dhe Zhvillimit Rural, detyrime të prapambetura me 30.4.2023 në shumën 37,294,454 lekë investime, për rikonstruksionin e ndërtesës së Qendrës së Transferimit të Teknologjive Bujqësore Fushë Krujë.
Ky detyrim i prapambetur u mundësua të likujdohet në muajin Dhjetor 2023 me çeljen e fondeve nëpërmjet Aktit Normativ në fund të vitit për rishikimin e fondeve buxhetore. 
Sa më sipër rezulton që MBZHR për vitin 2023 nuk kanë detyrime të prapambetura të krijuara rishtazi, konfirmuar nga Degët e Thesarit.

Produktet dhe politikat gjinore

Në vijimësi nga vitet e kaluara, është mbajtur parasysh zbatimi i VKM-së nr. 465, datë 18.7.2012, “Për integrimin gjinor në Programin Buxhetor Afatmesëm”, duke përcaktuar në objektiva si dhe në tregues performance, produktet që i përkasin çështjeve të barazisë gjinore, ku në programin buxhetor “Këshillimi dhe Informacioni Bujqësor”, Qëndrat e Transferimit të Teknologjive Bujqësore, dhe në programin e dytë “Zhvillimi Rural”. 

· Për programin 04250; Gjatë vitit 2023, referuar indikatorit “Numër përfituesish burra dhe gra nga skemat kombëtare” vlen të theksohet se numri i përfituesve gra nga skema mbështetesë ka qenë rreth 15.7% e numrit total të përfituesve, përqindje e cila ka ardhur gjithnjë e në rritje, kjo si rezultat i ndërgjegjësimit të grave, përmes strukturave të ekstensionit bujqësor, transferimit të njohurive, takimeve informuese, etj.

Përfituar rreth 6,390 gra nga skemat kombëtare (4,443 naftë dhe 1,947 në skemat e tjera).
Disbursuar rreth 69 përfitues nga Programi IPARD II,  nga të cilat 17 janë gra. 
· Për programin 04860; Nga strukturat e Shërbimit Këshillimor u kontaktuan direkt dhe indirekt dhe morën informacion gjithsej rreth 88,000 fermerë dhe agrobiznese (nga të cilët 6,796 janë gra fermere) nga 75,000 fermerë dhe agrobiznese të synuara.

Nga QTTB Vlorë janë zhvilluar trajnime në katër zona: (Boboshticë), Korçë, (Shirokë), Shkodër, (Përmet), Gjirokastër dhe (Bushtricë), Kukës me pjesëmarrje të grave fermere të këtyre zonave.
Gjatë vitit 2023, u trajnuan dhe morën akses në informacion 380 gra fermere ose 9% me shumë se në vitin 2022. 

Planifikimi dhe Realizimi i të ardhurave
Për vitin 2023, në total për MBZHR-në janë parashikuar në PBA 347,479,000 lekë, janë realizuar të ardhura në vlerën 197,433,007 lekë. Janë përdorur në fakt 23,651,978 lekë nga 31,202,439 lekë të planifikuara në buxhet. Nëpërmjet të ardhurave dytësore institucionet zbatuese të MBZHR-së kanë derdhur në buxhetin e shtetit 173,781,029 lekë.
Duke ju falënderuar për bashkëpunimin,

SEKRETAR I PËRGJITHSHËM

